Піскуновіч Ганна Рыгораўна, 

настаўнік беларускай мовы і літаратуры
ўстановы адукацыі “Магілёўскі дзяржаўны абласны ліцэй № 2”
Урок беларускай літаратуры ў 7 класе
Тэма: “ Мне ў душу стагоддзяў глянуць хочацца”: мастацкая версія гістарычнага факта на прыкладзе твораў Л.Дайнекі “Меч князя Вячкі” і Ул. Караткевіча “Баладапра Вячку, князя людзей простых”

Мэты заняткаў на мове настаўніка:

Мяркуецца, што да заканчэння ўрока вучні будуць ведаць:

· Адрозненне паміж мастацкай і навуковай літаратурай у паказе жыцця ;

· Моўныя асаблівасці мастацкіх і навуковых твораў;

· Змогуць даць правільны адказ на выніковае тэставае заданне

Умець: параўноўваць творы мастацкай і навуковай літаратуры па вызначаных крытэрыях; 

Задачы асобаснага развіцця: прымаць пазіцыю і аргументаваць яе пры правядзенні дыскусіі, садзейнічаць развіццю творчага мыслення; сродкамі матэрыялу ўрока аказаць уплыў на выхаванне культуры індывідуальнай і калектыўнай навучальнай дзейнасці

Мэты на мове вучняў:

Вы 

· вызначыце аднолькавыя ці розныя паняцці “мастацкая версія гістарычнага факта “ і “гістарычны факт” і пакажаце ўзаемасувязь паняццяў;

· запоўніце табліцу “Гістарычны факт і аўтарскі вымысел”, адкажаце, чаму пісьменнік прыбягае да фантазіі;

· вызначыце ролю вобразна-выяўленчых сродкаў у мастацкай літаратуры;

Ключавыя пытанні: 

1. Мастацкая версія гістарычнага факта    ці    гістарычнаму факту? Як можна паказаць сувязь гэтых паняццяў?

2. Ці патрэбен нам у мастацкай літаратуры твор на гістарычную тэму? Можа, дастаткова толькі навуковых звестак пра гістарычную асобу ці падзею?

Ход урока:

1. Гульня “Я-  гэта я”

2. Тэст па тэме урока:

1) Суаднясіце пералічаныя паняцці з навуковай і мастацкай літаратурай (упісаць у патрэбны слупок толькі нумар)

	Мастацкая літаратура
	Навуковая літаратура

	
	


1. Доказная, аб’ектыўная падача фактаў.

2. Паказвае жыццё ва ўсёй паўнаце і разнастайнасці.

3. Уласціва падрабязнае апісанне падзей ці з’яў з ужываннем канкрэтных дэталяў, штрыкоў, заўваг.

4. Перадае галоўны сэнс падзей і з’яў.

5. Усе факты грунтуюцца на дакументальным матэрыяле.

6. Адсутнічаюць метафары, параўнанні і іншыя сродкі мастацкай выразнасці.

7. Адлюстраванне жыццямаляўнічае.

8. Прысутнічае вымысел і фантазія.

9. Расказвае пра тое, што на самой справе адбылося.

10. Расказвае пра тое, што магло адбыцца.

2)Чым адрозніваецца мова мастацкай літаратуры і навуковай?

3)Ці патрэбен нам у мастацкай літаратуры твор на гістарычную тэму? Можа дастаткова толькі навуковых звестак пра гістарычную асобу ці падзею?

3. Запаўненне табліцы (па групах)

“Гістарычны факт і аўтарскі вымысел: агульнае і адрозненні”

	НаШтоБуЗу
	Гістарычная крыніца
	Л.Дайнека

“Меч князя Вячкі”
	Ул. Караткевіча “Балада пра Вячку, князя людзей простых”



	Імя

Дзе княжыў?
	
	
	

	Якім быў воінам?
	
	
	

	Як адносіўся да тэўтонаў?
	
	
	

	Звесткі пра сям’ю пра дачку, 
	
	
	

	Якія яшчэ героі сустракаюцца
	
	
	

	Дзе і як загінуў князь Вячка?
	
	
	


3. Работа ў парах Міні-праект: Роля вобразна-выяўленчых сродкаў у мастацкай літаратуры
1 пара: навуковага тэксту “Вячка Кукенойскі”

2 пара: навуковага тэксту “З мячом і крыжым” (стар. 259-261 падручніка)

3 пара: урыўка з рамана Л “Меч князя Вячкі” (Л.Дайнека) – (стар. 262-263 падручніка)

4 пара: урыўка з рамана Л “Меч князя Вячкі” (Л.Дайнека) – (стар. 267 падручніка)

5 пара: урыўка з рамана Л “Меч князя Вячкі” (Л.Дайнека) – (стар. 283 падручніка)

 6 пара: “Балада пра Вячку, князя людзей простых” (Ул.Караткевіч) – (стар. 289)

 7 пара:  “Балада пра Вячку, князя людзей простых” (Ул.Караткевіч) – (стар. 290)

 8 пара: урыўка з рамана Л “Меч князя Вячкі” (Л.Дайнека)

4. Абарона міні-праектаў
5. Адказ на ключавыя пытанні
6. Выкананне тэста
7. Заключнае слова настаўніка, выстаўленне адзнак

8.Дамашняе заданне.

ДАДАТКІ ДА ЎРОКА
“Гістарычны факт і аўтарскі вымысел: агульнае і адрозненні”

	НаШтоБуЗу
	Гістарычная крыніца
	Л.Дайнека

“Меч князя Вячкі”
	Ул. Караткевіч “Балада пра Вячку, князя людзей простых”



	Імя князя

Дзе княжыў?


	
	
	

	Якім быў воінам князь Вячка?


	
	
	

	Як адносіўся Вячка да тэўтонаў?


	
	
	

	Звесткі пра сям’ю, пра дачку


	
	
	

	Якія яшчэ героі сустракаюцца ў творах?


	
	
	

	Дзе і як загінуў князь Вячка?


	
	
	


Міні-праект: Роля вобразна-выяўленчых сродкаў у мастацкай літаратуры

Эпітэты____________________________________________________________________________________________________________________________________________________

Метафары __________________________________________________________________________________________________________________________________________________________

Параўнанні_________________________________________________________________________________________________________________________________________________

Выніковы тэст

1) Суаднясіце пералічаныя паняцці з навуковай і мастацкай літаратурай (упісаць у патрэбны слупок толькі нумар)  - 5 балаў
	Мастацкая літаратура
	Навуковая літаратура

	
	


1. Доказная, аб’ектыўная падача фактаў.

2. Паказвае жыццё ва ўсёй паўнаце і разнастайнасці.

3. Уласціва падрабязнае апісанне падзей ці з’яў з ужываннем канкрэтных дэталяў, штрыкоў, заўваг.

4. Перадае галоўны сэнс падзей і з’яў.

5. Усе факты грунтуюцца на дакументальным матэрыяле.

6. Адсутнічаюць метафары, параўнанні і іншыя сродкі мастацкай выразнасці.

7. Адлюстраванне жыццямаляўнічае.

8. Прысутнічае вымысел і фантазія.

9. Расказвае пра тое, што на самой справе адбылося.

10. Расказвае пра тое, што магло адбыцца.

2)Чым адрозніваецца мова мастацкай літаратуры і навуковай?  - 8 балаў

_______________________________________________________________________________________________________________________________________________________________________________________

3)Ці патрэбен нам у мастацкай літаратуры твор на гістарычную тэму? Можа дастаткова толькі навуковых звестак пра гістарычную асобу ці падзею? -10 балаў
_______________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________


Шкала адзнакі

	“1”
	“2”
	“3”
	“4”
	“5”
	“6”
	“7”
	“8”
	“9”
	“10”

	1б.
	 3 б.
	7 б.
	10 б.
	12 б.
	14 б.
	16 б.
	18 б.
	21 б.
	23 б.


ЗАДАННІ ДЛЯ РАБОТЫ Ў ПАРЫ

Заданне: выпісаць вобразна-выяўленчыя сродкі з твораў

1 пара: навуковага тэксту “Вячка Кукенойскі”

Заданне: выпісаць вобразна-выяўленчыя сродкі з твораў

2 пара: навуковага тэксту “З мячом і крыжым” (падручнік)

Заданне: выпісаць вобразна-выяўленчыя сродкі з твораў

3 пара: урыўка з рамана Л “Меч князя Вячкі” (Л.Дайнека) 

Заданне: выпісаць вобразна-выяўленчыя сродкі з твораў

4 пара: урыўка з рамана Л “Меч князя Вячкі” (Л.Дайнека) 

Заданне: выпісаць вобразна-выяўленчыя сродкі з твораў

5 пара: урыўка з рамана Л “Меч князя Вячкі” (Л.Дайнека) 

Заданне: выпісаць вобразна-выяўленчыя сродкі з твораў

 6 пара: “Балада пра Вячку, князя людзей простых” (Ул.Караткевіч) 

Заданне: выпісаць вобразна-выяўленчыя сродкі з твораў

 7 пара:  “Балада пра Вячку, князя людзей простых” (Ул.Караткевіч) 

Заданне: выпісаць вобразна-выяўленчыя сродкі з твораў

 8 пара: урыўка з рамана Л “Меч князя Вячкі” (Л.Дайнека)

Вячка Кукенойскі

Вячка, Вячаслаў Кукенойскі (ням.: Vetseka, Vesceka; 1175—1180 — 1224, Юр'еў, цяпер Тарту Эстонія) — князь кукейноскі.

Паходжанне Вячкі дыскусійнае, найчасцей яго выводзяць ад Ізяславічаў Полацкіх. Асноўнай біяграфічнай крыніцай пра Вячку з'яўляецца «Хроніка Лівоніі» Генрыха Латвійскага.

У пач. 13 ст. княжыў у горадзе Кукенойс на Заходняй Дзвіне. Генрых Латвійскі ў сваёй хроніцы паведамляе, што Вячка, не маючы сілы змагацца з літоўцамі, у 1207 прыехаў да Рыгі і прапанаваў біскупу Альберту палову свайго княства і горада, калі той возьмецца абараняць яго ад літоўцаў. Біскуп з радасцю пагадзіўся на такую прапанову, аднак з далейшага апавядання Генрыха Латвійскага не відаць, каб біскуп адразу скарыстаўся прапановай Вячкі. Тымчасова паміж Вячкам і рыцарам Даніілам фон Леневардэнам быў канфлікт і апошні ўначы знянацку напаў на Кукенойс, захапіў яго без супраціву, паланіў жыхароў, у т.л. Вячку, забраў маёмасць. Біскуп, дазнаўшыся пра гэта, паслаў загад Даніілу неадкладна вызваліць Вячку, вярнуць яму горад і маёмасць; потым паклікаў Вячку да сабе, прыняў з гонарам, багата абдарыў коньмі і адзеннем, памірыў з Даніілам, але пры гэтым нагадаў Вячку ранейшае абяцанне даць палову княства і горада і адправіў у Кукенойс атрад войска (рыцараў і арбалетчыкаў, разам 20 чалавек) для абароны і некалькіх муралёў для ўмацавання горада. Вячка выехаў з Рыгі (6.4.1208) нібыта вясёлы, але праз нейкі час, думаючы, што біскуп з крыжаносцамі ўжо ў моры, ён, па радзе з дружынай, забіў усіх быўшых у горадзе немцаў. Калі немцы спусціліся ў ямы, дзе здабывалі камень для пабудовы замка, а мячы і іншую зброю пакінулі наверсе, княжыя дружыннікі, авалодалі зброяй і забілі немцаў. Траім з немцаў, пашчасціла выратавацца і ўцячы да Рыгі, дзе яны распавялі, што здарылася з імі і іх таварышамі ў Кукенойсе. У той час  Вячка паслаў да полацкага князя Уладзіміра нямецкіх коней і зброю з заклікам, як мага хутчэй ісці да Рыгі. Полацкі князь пачаў збіраць войскі, але вятры затрымалі караблі біскупа Альберта ў дзвінскім вусці, і, калі да Рыгі прыйшла вестка пра здарэнне ў Кукенойсе, біскуп неадкладна вярнуўся разам з крыжаносцамі. Немцы са ўсёй Лівоніі сабраліся ў Рызе. Тады Вячка, бачачы, што не ў стане супрацьстаяць злучаным сілам лівонскіх немцаў і крыжаносцаў, спаліў Кукенойс і сышоў на Русь.
З наступных падзей бачна, што Вячка з'ехаў у Ноўгарад. У 1223 Ноўгарад і ўладзіміра-суздальскі кн. Юрый Усеваладавіч паслалі Вячку у Юр'еў. Вячка збіраў для Ноўгарада даніну з навакольных чудскіх земляў і ўзначальваў барацьбу эстаў (чудзі) з немцамі, а таксама рабаваў немцаў у Чудзі і тых эстаў, што прынялі нямецкае падданства. Немцы — рыцары Лівонскага ордэна, васалы біскупа, крыжаносцы, купцы, рыжскія мяшчане, а таксама ахрышчаныя лівы і латгалы 15.8.1224 аблажылі Юр'еў, пабудавалі высокі тур нараўне з гарадскімі сценамі і пачалі весці падкоп пад вал. Таксама немцы вялі з Вячкам перамовы, прапаноўвалі пакінуць эстаў і вольна выйсці з горада з усёй дружынай, коньмі і маёмасцю. Вячка, чакаючы падыходу наўгародскага войска, не прыняў іх прапановаў. Абложны тур вельмі непакоіў абаронцаў, таму яны зрабілі ў прасле сцяны пралом і выкацілі адтуль вялікія запаленыя колы, каб запаліць тур. Немцы засяродзілі ўсе сілы, каб абараніць ад пажару свой тур, а пасля гэтага брат біскупа Іаган фон Апельдэрн павёў рыцараў на штурм. Немцы ўварвалася ў горад скрозь пралом, зроблены самімі абложанымі. Вячка з дружынай яшчэ нейкі час біўся ўнутры горада, але загінуў. З ўзяццем Юр'ева немцамі і гібеллю там Вячкі звязаная адзіная яго згадка ў рускіх крыніцах — у Наўгародскім першым летапісе.

Пра жонку і дзяцей Вячкі з ранніх крыніц не вядома. Паводле даследаванняў М. А. Таўбэ, у Вячкі была дачка Соф'я (пам. пасля 1269; 1-ы муж з 1229 Дзітрых Малодшы фон Кокенгузен, пам. 1245/54; 2-і муж з 1254 Бернард дэ Гейе, пам. пасле 1254)

Л.Дайнека “Меч князя Вячкі”

(урывак з рамана)

Ноч апусцілася на Юр'еў. За валам і каля вала гарэлі вогнішчы. Ніхто не мог заснуць. Хіба можна было спаць, калі за плячамі кожнага стаяла смерць, калі зоркі густа падалі з неба? I тады зайгралі палачане на гудках і цымбалах, а тэўтоны ўдарылі ў літаўры, задудзелі ў дудкі. I пачалі танцаваць знясіленыя людзі каля вогнішчаў, каб узбадзёрыць сябе.

Вячка стаяў, прысланіўшыся спінаю да абсмаленых частаколін забаролаў, зняўшы цяжкі шлем. Глуха крыкнула за валам невядомая начная птушка, нібы паклікала яго. Кожную ноч ён чуў яе трывожны самотны голас, хоць наўкол ва ўвесь дух ігралі гудкі і дудкі. Здавалася, яна крычыць толькі для яго. Дзе жыве гэтая птушка? Якое ў яе гняздо? Пабегчы б за ёй, скаціўшыся з вала, у начны туман, у лугі і лясы і зноў зрабіцца малым, каб росны лазовы куст пудліва дакрануўся да шчакі, апёк яе дрыготкім холадам. Паляцець бы, як гэтая птушка, далёка-далёка адсюль, ад крыві і смерці, і апусціцца на ціхім лясным азерцы каля Друцка, дзе светлыя хвалі варушаць сонны чарот і месячныя промні начуюць у яловым гушчары. Не паляціш! Нельга. Са сваёй дружынаю ён пойдзе да канца, да самага канца...
Вячка заснуў, сціскаючы ў руцэ меч, і цераз вал пераляцела светлапёрая вогненнавокая птушка, села яму на грудзі, запыталася мяккім пяшчотным голасам:
—
Дзе ты, мой князь?

Вячка прахапіўся, адштурхнуўся спінаю ад забаролаў, напружыў зрок. Дабранега хілілася над ім, ласкава трэсла за руку, што сціскала меч. Зорнае бяздоннае неба развіналася, нібы крыллі, у яе за плячамі.
—
Дзе ты, мой князь? — шаптала Дабранега.—Забыўся пра мяне... Днюеш і начуеш тут... Пойдзем са мной у святліцу... Адпачнеш... Пойдзем...
Яна, як малога, узяла яго за руку, павяла, і ён паслухмяна пайшоў за ёю. Воі, што танцавалі каля вогнішчаў, віталі яго крыкамі, але ў гэтых крыках ён адчуваў сум і стомленасць.

—
Спіце. Годзе танцаваць,— сказаў ім Вячка.—Беражыце сілы для заўтрашняга бою.

Увайшлі ў святліцу. Велізарная мядзведжая шкура ляжала на падлозе. Месяц асцярожна заглядваў у акно. Здавалася, прастора наўкол была запоўнена, заліта блакітнай і срэбна-зялёнай вадою, і яны паплылі ў гэтай вадзе, як плывуць побач па бязмежным небе дзве начныя зоркі.

· Кахаю цябе,— шаптала Дабранега.— Кахаю цябе, Вячка... Помніш, як вясною ў Кукейносе ты паплыў ноччу па Дзвіве, каб сарваць для мяне белыя лілеі? Помніш, лада мой?

· Помню,— ціха адказваў Вячка.— Ніколі не забуду...

Ноч плыла над Юр'евам. Апошняя іхняя ноч. Месячная, прамяністая, юная...

—
Дай мне свежую нацельную кашулю,— сказаў Вячка Дабранезе, калі яны прачнуліся, ляжалі на
мядзведжай шкуры і промень сонца драмаў у Дабранегі на шчацэ.

Княгіня заплакала.
· Не плач,— сказаў Вячка.— Табе не трэба плакаць...

· Я быў шчаслівы з табою ў гэтым жыцці. Дзякуй табе за ўсё. Дай бог, каб мы сустрэліся ў будучым жыцці, на нябёсах... Дзякуй яшчэ раз... I бывай... Назаўсёды бывай.

Зноў тэўтоны ўдарылі ў літаўры, зноў каменямёты пачалі біць пудовымі валунамі па гарадскіх варотах, зноў з асаднай вежы ляцелі ў Юр'еў стрэлы арбалетчыкаў, бочкі са смалой і агнём. Гэта быў страшны бой. Ніхто не адступаў. Ніхто не прасіў літасці… .

…Зноў тэўтоны пайшлі на штурм. 

—
Рубон! — крыкнуў Вячка. Палачане, наўгародцы і эсты, жанчыны і хлапчукі-падлеткі, усе, хто быўяшчэ жывы, з вялікай ярасцю рынуліся на тэўтонаў.Іаана пасеклі на кавалкі. Такі ж лёс напаткаў трохрыцараў-мечаносцаў, якія, узбегшы на вал, пачалі махаць сякерамі, рабіць праходы ў забаролах.

Вячку адсеклі левую руку, ён пахіснуўся, пабляднеў. Да яго падскочыў Якаў, закрычаў:
· Князь, давай я цябе знясу з вала! Кроў табе зялейнікі спыняць.

· У мяне ёсць яшчэ адна рука, Якаў Палачанін,— сашчапіўшы зубы, адказаў Вячка і з усяго маху ўдарыў мячом кнехта, які бег са штурмавой лесвіцай. Яны упалі разам — кнехт і князь. Вячка паспеў прашаптаць Якаву:

Меч... Мой меч вазьмі!
